
 

 

ᖃᔪᖅᑐᕐᕕᒃ ᓄᓇᓕᓐᓂ ᓂᖃᐃᓱᕐᕕᒃ ᐃᖅᑲᓇᐃᔭᖅᑎᑖᕋᓱᐊᖅᑐᑦ ᐱᓕᕆᐊᕐᓂᒃ ᐃᑲᔪᖅᑏᓐᓂᒃ 
 
ᖃᔪᖅᑐᕐᕕᒃ ᓄᓇᓕᓐᓂ ᓂᖃᐃᓱᕐᕕᒃ ᒪᕐᕉᓐᓂᒃ ᐃᖅᑲᓇᐃᔭᖅᑎᑖᕋᓱᐊᖅᑐᑦ ᐅᓪᓗᓕᒫᖅ ᐃᖅᑲᓇᐃᔭᖃᑦᑕᕋᔭᖅᑑᓐᓂᒃ 
ᐱᓕᕆᐊᕐᓂᒃ ᐃᑲᔪᖅᑏᓐᓂᒃ ᑰᖃᕐᕕᒻᒥ ᐃᑲᔪᖅᑎᐅᖃᑦᑕᕋᔭᖅᑑᒃ ᐃᖃᓗᐃᑦ ᑐᑦᑕᕐᕕᓪᓚᕆᐊᓗᐊᓂ. ᒪᓕᑦᑐᒍ ᐊᕕᑦᑐᖅᓯᒪᓂᖓ 
23 ᓄᓇᕗᑦ ᓄᓇᑖᕐᓂᕐᒧᑦ ᐊᖏᕈᑎ, ᐃᖅᑲᓇᐃᔭᖅᑎᑖᕆᔭᐅᖅᑳᕋᔭᖅᑑᒃ ᐃᓅᒃ ᐊᑎᓕᐅᖅᑕᐅᖃᑕᐅᓯᒪᔫᒃ ᐊᖏᕈᑎᒧᑦ 
ᐃᖅᑲᓇᐃᔮᖅᑖᕋᓱᐊᖅᑎᓪᓗᒋᑦ. ᐃᒡᓗᒃᓴᖃᙱᑦᑐᖅ ᐃᖅᑲᓇᐃᔮᖅᑎᒍᑦ. 

ᓂᖅᑎᐅᖅᑎᑉ ᐃᖅᑲᓇᐃᔮᖓᑕ ᓇᓗᓇᐃᔭᖅᓯᒪᓂᖏᑦ 
 
ᐃᑲᔪᖅᑐᖅᑕᐅᓪᓗᓂ ᑰᖃᕐᕕᒻᒥ ᐊᐅᓚᑦᓯᔨᒧᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ, ᐱᓕᕆᐊᕐᓂᒃ ᐃᑲᔪᖅᑎ ᑲᒪᒋᔭᖃᕋᔭᖅᑐᖅ 
ᐊᔾᔨᒌᙱᑦᑐᓂᒃ ᐱᓕᕆᐊᒃᓴᓂᒃ ᑰᖃᕐᕕᒻᒥᐅᓗᐊᖅᑐᖅ ᐊᔾᔨᒌᙱᑦᑐᒡᒍᑕᐅᓕᕋᔭᖅᑐᑎᑦ ᐱᓕᕆᐊᒃᓴᖏᑦ 
ᐱᕙᓪᓕᐊᓂᖃᓕᖅᑎᓪᓗᒍ ᖃᔪᖅᑐᕐᕕᒃ ᓄᓇᓕᓐᓂ ᓂᖃᐃᓱᕐᕕᒃ. ᐱᓕᕆᐊᕐᓄᑦ ᐃᑲᔪᖅᑎ ᑲᒪᒋᔭᖃᖃᑦᑕᕋᔭᖅᑐᖅ ᐅᑯᓂᖓ: 

●​ ᐃᑲᔪᕐᓗᒍ ᑰᖃᕐᕕᒻᒥ ᐊᐅᓚᑦᓯᔨ ᓂᖅᑎᐅᖅᑎᓪᓗᒍ ᐱᔨᑦᓯᕐᓗᓂᓗ ᓄᓇᓕᒻᒥᐅᓄᑦ ᓂᕆᓂᐊᖅᑕᖏᖕᓂᒃ; 
●​ ᐃᑲᔪᕐᓗᒍ ᑰᖃᕐᕕᒻᒥ ᐊᐅᓚᑦᓯᔨ ᓂᕆᑎᑦᑎᓗᓂ, ᓂᖀᑦ ᐴᖅᑲᖅᑕᐅᑎᓪᓗᒋᑦ, ᐊᒻᒪᓗ ᐊᓯᖏᑦ ᓂᕿᖃᕈᓐᓇᕐᓂᕐᒧᑦ 

ᐱᓕᕆᐊᕐᓂᒃ ᑲᒪᑎᓪᓗᒍ; 
●​ ᑲᑎᒪᖃᑕᐅᖃᑦᑕᕐᓗᓂ ᑲᑎᒪᖃᑕᐅᖃᑦᑕᕆᐊᖃᖅᑎᓪᓗᒍ; 
●​ ᐱᓕᕆᔨᒻᒪᕆᐅᓂᖓᓄᑦ ᐃᓕᖅᑯᓯᖃᑦᓯᐊᖃᑦᑕᕐᓗᓂ, ᐊᒻᒪᓗ ᑐᓴᐅᒪᑎᑦᑎᖃᑦᑕᕐᓗᓂ ᐱᐅᔪᒃᑯᑦ ᑕᒪᐃᓐᓂ 

ᖃᔪᖅᑐᕐᕕᒃ ᓄᓇᓕᓐᓂ ᓂᖃᐃᓱᕐᕕᑉ ᐃᓄᖏᖕᓂ; 
●​ ᐃᓕᖅᑯᓯᖃᖅᑎᑦᑎᒐᓱᐊᕐᓗᓂ ᐋᓐᓂᐊᖅᑕᐃᓕᒪᓂᕐᒥᒃ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒥᒃ ᑲᑐᔾᔨᖃᑎᒌᒥ; ᐊᒻᒪᓗ, 
●​ ᖃᔪᖅᑐᕐᕕᒃ ᓄᓇᓕᓐᓂ ᓂᖃᐃᓱᕐᕕᑉ ᐱᒻᒪᕆᒋᔭᖏᖕᓂᒃ ᒪᓕᖃᑦᑕᕐᓗᓂ ᐊᑐᖅᑎᑦᑎᓇᓱᐊᖃᑦᑕᕐᓗᓂᓗ ᓄᓇᓕᒻᒥ. 

 
ᐊᑭᓕᖅᓱᖅᑕᐅᓂᖏᑦ 

●​ $25.75/ᐃᑲᕐᕋᖅ ᐊᒻᒪᓗ ᐊᒥᓲᓂᖅᓴᐅᒐᔭᖅᑐᑦ, ᒪᓕᑦᑐᒍ ᐃᖅᑲᓇᐃᔮᕆᖃᑦᑕᕐᓂᑯᒥᓂᕆᔭᐅᔪᑦ 
●​ $2500 ᐊᕐᕌᒍᑕᒫᑦ ᐃᓄᒃᑑᕈᓐᓇᕐᓂᖓᓄᑦ ᐃᑲᔫᑏᑦ ($1.28/ᐃᑲᕐᕋᖅ)  
●​ ᑕᒪᐃᓐᓂ ᐋᓐᓂᐊᕐᕕᓕᐊᕐᓂᕐᒧᑦ ᐊᒻᒪᓗ ᑭᒍᓐᓂᐊᖅᑎᓕᐊᕐᓂᕐᒧᑦ ᐃᑲᔫᑏᑦ (ᐃᖅᑲᓇᐃᔭᕐᕕᑉ ᐊᑭᓕᕆᐊᖃᖅᑳᖅᑐᑦ 

ᐊᑭᓕᖃᑦᑕᖅᑕᖏᑦ) 
●​ ᑎᑭᑦᑐᒍ 6% ᐊᑭᓕᐅᑕᐅᓗᑎᑦ ᐊᕝᕙᖏᑦ ᑎᑎᕋᖅᑕᐅᓯᒪᔪᑦ ᐃᖅᑲᓇᐃᔭᕈᓐᓃᕈᓯᐊᑦ ᑮᓇᐅᔭᑦ ᑐᖅᑯᖅᑕᐅᓯᒪᔪᑦ 

RRSP ᐅᕝᕙᓘᓐᓃᑦ ᑖᒃᓰᔭᐃᓇᙱᑦᑐᑦ ᑐᖅᑯᐃᕕᒃ ᑮᓇᐅᔭᖃᕐᕕᒻᒥ TFSA 
●​ 3 ᐱᓇᓱᐊᕈᓰᑦ ᐊᕐᕌᒍᒧᑦ ᕿᑲᕈᓐᓇᐅᑏᑦ, ᐊᒥᓱᕈᖅᐸᓪᓕᐊᖃᑦᑕᕐᓗᑎᑦ ᐊᕐᕌᒍᑕᒫᑦ ᐃᖅᑲᓇᐃᔭᐃᓐᓇᖅᑎᓪᓗᒍ 
●​ 5 ᐅᓪᓗᐃᑦ ᐊᑭᓕᖅᓱᖅᑕᐅᓗᑎᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖓᓂᒃ ᐊᑐᕐᓂᖓᓄᑦ ᐃᖅᑲᓇᐃᔭᙱᑲᐃᓐᓇᕈᑏᑦ 
●​ 1 ᐱᓇᓱᐊᕈᓯᖅ ᐊᑭᓕᖅᓱᖅᑕᐅᓗᓂ ᖁᕕᐊᓱᕝᕕᒻᒥ ᒪᑐᓯᒪᑎᓪᓗᑕ 
●​ ᐊᑭᓕᖅᓱᖅᑕᐅᔪᑦ ᐅᓪᓗᖏᑦ ᐋᓐᓂᐊᕐᓂᖏᖕᓄᑦ, ᓄᐊᑉᐸᓪᓕᐊᖃᑦᑕᕐᓗᑎᑦ 1 ᐅᓪᓗᖅ ᑕᖅᑭᖅ ᐊᓂᒍᕋᐃᑉᐸᑦ 

 
ᖃᔪᖅᑐᕐᕕᒃ ᓄᓇᓕᓐᓂ ᓂᖃᐃᓱᕐᕕᒃ (QCFC) ᐊᑎᓕᐅᖅᑕᐅᓯᒪᔪᖅ ᐊᐃᑦᑑᓯᐊᕈᓐᓇᕐᓂᖓᓄᑦ ᓴᙵᑎᑦᑎᓇᓱᐊᖅᑐᖅ 
ᐋᓐᓂᐊᖅᑕᐃᓕᒪᓂᕐᒥᒃ, ᐃᓚᒋᔭᐅᑎᑦᑎᓲᑦ ᐃᓅᖃᑎᒋᔭᕐᒥᓄᑦ, ᐊᒻᒪᓗ ᓂᕿᓕᕆᓂᕐᒥᒃ ᓇᒻᒥᓂᖁᑎᖃᕐᓗᑎᑦ ᐊᐅᓚᑦᓯᔪᑦ 
ᐃᖃᓗᓐᓂ. ᖃᔪᖅᑐᕐᕕᒃ ᓄᓇᓕᓐᓂ ᓂᖃᐃᓱᕐᕕᒃ ᐃᖅᑲᓇᐃᔭᖃᑎᖃᓲᑦ ᐱᔪᓐᓇᐅᑎ ᓂᕿᒧᑦ ᑎᒥᖓᓄᑦ. ᓄᓇᓕᓐᓂ 
ᓂᖃᐃᓱᕐᕖᑦ ᐃᓄᐃᑦ ᑲᑎᒍᓐᓇᖅᑐᑎᑦ ᓂᖅᑎᐅᖃᑎᒌᓪᓗᑎᑦ, ᑲᑐᔾᔨᓗᑎᑦ, ᐊᒻᒪᓗ ᐊᔭᐅᕆᓗᑎᑦ ᐱᐅᔪᓂᒃ 
ᓂᖃᑦᓯᐊᖃᑦᑕᕐᓂᐊᕐᒪᑕ. ᑐᑭᓯᒋᐊᒃᑲᓐᓂᖁᓪᓗᑎᑦ, ᑕᑯᓂᐊᕐᓗᒍ ᐅᓇ: qajuqturvik.ca ᐅᕝᕙᓘᓐᓃᑦ righttofood.ca   
 
ᐃᖅᑲᓇᐃᔮᖅᑖᕋᓱᐊᕈᒪᒍᕕᑦ, ᖃᕋᓴᐅᔭᒃᑯᑦ ᐊᐅᓪᓚᖅᑎᓪᓗᒍ ᐃᖅᑲᓇᐃᔮᕆᖃᑦᑕᕐᓂᑯᒥᓂᖅᐱᑦ ᐃᓕᓐᓂᐊᕐᓂᑯᒥᓂᖅᐱᓪᓗ 
ᑎᑎᕋᖅᓯᒪᓂᖏᑦ ᐊᒻᒪᓗ ᑎᑎᖅᑲᖃᕐᓗᒍ ᐅᕗᖓ info@qajuqturvik.ca  
 

 

Board of Directors: Jessica Hale, Jane Tagak, Curtis Mesher, Leigh Ann Phillips, Alison Crowe  
 655 Mattaaq, Iqaluit NU, X0A 3H0 info@qajuqturvik.ca  867-979-4863 

